
До : Градоначалникот на Општината 
Почитуван Градоначалник, 
Заедницата на единиците на локалната самоуправа на Република Македонија - ЗЕЛС ги подготви следните поважни информации од активностите што ги спроведуваше во текот на изминатиот период. 
28 мај, 2010  година                       Оддржана осма седница на Управен одбор на ЗЕЛС

Управниот Одбор на ЗЕЛС на 28 мај, во Пелинце, ја оддржа осмата седница, на која беа разгледани повеќе прашања од важност за работењето на ЗЕЛС и на општините. Едногласно беше усвоена завршната сметка од финансиското работење на ЗЕЛС за 2009 година и ревизорскиот извештај. Градоначалниците ги усвоија препораките за општините во Р. Македонија за изменување и дополнување на Статутот на општината со цел  инстутуционализирање на форумите и донесувањето на Правилник за нивно организирање и спроведување. При тоа тие нагласија дека  станува збор за работна верзија која се прилагодува според специфичностите во секоја локална власт. Дискусија се разви и по точката за потпишување на Меморандум за соработка  меѓу ЗЕЛС, Собранието на РМ и Институтот за парламентарна демократија. Градоначалниците дискутираа за целисходноста од отворените канцеларии на пратениците во рамките на самите општини, бидејќи потенцираа дека во голем број општини, државата преку СИЗ-от има празни и неискорестени простории, а локалните власти немаат доволно простор за сместување ниту на својата администрација. Беше истакната и позитивната страна од ваквите канцеларии, во кои голем број општини гледаат можност, централната и локалната власт взаемно да им помогнат на своите граѓани. Беше договорено да се разгледаат уште еднаш предложените можности за соработка и продолжување на активностите на парламентарците во општинските канцеларии. Потоа беше прифатен Меморандумот за соработка на ЗЕЛС и Црвен Крст на РМ, со цел взаемно координирање, комуникација и превземање на активности од општествено, а пред се хумано значење. 
Во однос на манифестацијата за промоција на планските региони, под мотото ,,Сакај ја македонија уживај во својата татковина”, беа искажани позитивни критики за досегашната реализација на манифестацијата, посетеноста и  предизвиканиот публицитет како и за ангажираност на општините, центрите за развој на планските региони и на службата на ЗЕЛС. Се  дискутираше за потребата од свикување на заеднички состанок со претставници од Министерството за локална самоуправа за дефинирање на ативностите и обврските околу организирањето на Регионалната Конференција на заедничкиот консултатитивен комитет помеѓу Република Македонија и Комитетот на регионите на Европсјката Унија, што ќе се оддржи на 8 јули, кога ќе се претстави и Вардарскиот регион. Членовите на УО дискутираа и за итната потреба од отворање на Канцеларија на ЗЕЛС во Брисел , бидејќи активностите на асоцијацијата треба да се насочуваат кон институциите на ЕУ, со оглед што РМ веќе има  кандидатски статус. Ова е предвидено и во Акциониот план на ЗЕЛС и беше договорено активностите да се забрзат со цел некаде до септември да се дефинираат и завршните одлуки за отворањето на канцеларијата .Присутните беа информирани за досега преземените чекори од страна на претседателот на ЗЕЛС и извршниот директор и постоечките можности и услови за отворање на канцеларијата. Претседателот на ЗЕЛС Коце Трајкановски, присутните ги информира дека Градот Скопје, неодамна се  приклучи  на мрежата за енергетска ефикасност, организирана од Европска Унија и посочи дека и останатите општини би можеле да ги искористат овие можности.
 На седницата беше изнесен и извештајот од состанокот на Комисијата за следење и оценка на исполнетост на услови за преминување во втората фаза од децентрализацијата, оддржан на 20 мај. Општината Македонска Каменица, доби позитивна оценка од Комисијата и се чека на одлука и од Владата, со што е констатирано дека 11 општини се уште не се влезени во втората фаза. Меѓу другото беше потенцирано дека е намален процентот  на собирање на данокот на имот и беше пренесена забелешката дека одредени општини не испраќаат квартални извештаи за што ќе следат и парични казни за општината и за градоначалникот. При разгледувањето на оваа точка беше потегнато и прашањето за високиот износ на сумата што Македонски пошти им ја наплаќа на општините по испорачано решение и потребата од изнаоѓање на заедничко решение за овој проблем на општините. Беше разгледана и информацијата за чистење на каналите, активност што ја организира Министерството за земјоделство,  шумарство и водостопанство, во соработка со општините. Исто така беа изнесени и предлог-ставовите на Комисијата за комунинални дејности, каде особен интерес предизвикаа измените во законот за гробишта и погребални дејности, при што беше поддржана иницијативата на АДКОМ  да се одложи  примената за време од три години, а за понудивање на адекватни решенија ЗЕЛС да свика состанок со МТВ. Исто така беше иницирано, преку АДКОМ да се соберат податоци колкави се долговите на комуналните претпријатија кон ПИОМ. 
 Под точката разно беа изнесени информациите за прифаќањето на  уредбите за методологиите за распределување на средствата за образование за 2011 година и беше договорено со креирањето на новиот Буџет да се организира работилница меѓу претставници на ЗЕЛС и на МОН, каде би се извршила симулација и би се утврдиле можности за нивни измени или надополнувања. Беше потенцирано дека со намалените средтства во образованието за 2010 година, и зголемувањето на платите на наставниот кадар, ќе  предизвика во голем број општиние да не моѓат да ги подмират обврските до крајот на годината. Беше  најавено дека министерот за образование укажал дека ќе се направат напори овие средства за училиштата да се зголемат, со претстојниот ребаланс на Буџетото. Исто така беаше потенцира средбата на претставници од ЗЕЛС со новото раководство на ЕНВ, ЕСМ Македонија, каде посебно беше потенцирано во следните разговори со оваа компанија да се бара во тужбите до корисниците да ги вклучат и комуналните такси, како и да се бара бришење на каматите и репрограмирање на долгот. При тоа беше укажано дека е потребно и писмено обраќање и до  МЕПСО и ЕЛЕМ и тие да се откажат од дел од каматите. Градоначалниците дискутираа и за пристигнатата забелешка од Бирото за јавни набавки, што ја изнесе директорката на Бирото при посетата во ЗЕЛС, кога  укажа дека голем број општини не доставуваат извештаи до Бирото за завршениите јавни набавки а претставува законска обврска. Градоначалникот на Штип Зоранчо Алексов ги информираше членовите на УО околу формирањето на Совет на градоначалници на ВМРО каде тој е именуван како претседател, дека апсолутно не станува збор за паралелна институција или бојкотирање на работата на ЗЕЛС, како што  некои медиуми го толкуваа, туку напротив има за цел во рамките на партијата да се зголеми значењето и да и се придаде поголема важност на децентрализацијата и на проблемите со кои се среќаваат градоначалниците и локалните власти при спроведувањето на своите надлежности..  
 29 јуни, 2010  година                  Промовиран Полошкиот регион и неговиот стопански потенцијал 
На 29 јуни, Полошкиот регион се претстави трет по ред, од вкупно осумте региони, што во рамките на манифестацијата ,,Сакај ја Македонија уживај во својата татковина” секоја сабота, од 12 до 17 часот ќе се промовираат на плоштадот Македонија, во Скопје. Центарот за развој на Полошкиот регион пред бројните посетителите го претстави регионот, неговата местоположба, општините во неговите рамки, како и подготвените  проекти од регионално значење кои се доставени до Бирото за развој на планските региони. Меѓу нив се проектот за  водоводната и канализационата мрежа за општините Желино и Јегуновце, потоа проектот за локалниот пат што ќе ги поврзува општините Боговиње и Брвеница, за филтер станицата за водоснабдување на општина Гостивар и други.  Беше укажано дека за овој регион, еден од најзначајните проекти е изградбата на колекторот за прочистување  на отпадните води и  решавањето на проблемот со регионалната депонија, за што се планира да се искористат можностите од европските фондови за претпристапна помош. 

На поставените штандови на плоштадот се претставија и  позначајните организации од овој крај кои обезбедуваат еконосмки развој на целиот регион, меѓу кои особен интерес кај посетителите предизвика хотелот ,,Тиволи” кој обезбеди и дегустација на  традиционално подготвена храна, карактеристична за овој дел од земјата. Во рамките на Полошкиот регион се општините: Јегуновце, Теарце, Тетово, Врапчиште, Желино, Брвеница, Маврово-Ростуше, Гостивар, Боговиње, од кои општините Тетово и Гостивар подготвија сопствени презентации на штандовите и на самата бина како и  богата културно -уметничка програма која привлече голем број посетители на промоцијата . Се претставија и , КУД „Џеладин Зеќири”,оркестарот на Културниот Центар во Тетово и децата од ОУ „Кемал Ататурк” и  Ансамблот „БЕСА” од  Гостивар. 

Оваа манифестација ја организира Заедницата на единиците на локалната самоуправа на Република Македонија -ЗЕЛС заедно со осумте центри за развој на планските региони, со Министерството за локална самоуправа и со Секретаријатот за европски прашања. Поддржувач на Проектот е ГТЗ - Владина германска организација за техничка  поддршка.

Оваа сабота, на 5 јуни, на истото место, плоштад Македонија, во Скопје, во периодот од 12 до 17 часот ќе се претстави Југоисточниот регион и општините во него: Валандово, Струмица, Гевгелија, Дојран, Богданци, Ново Село, Босилево, Василево, Радовиш и Конче

На 02 јуни, 2010 година                       Состанок во Министерство за економија за изработување на анализа за капацитетите на минералните води и можноста за експлоатација на топли води во Македонија 
Министерството за економија, поконкретно  секторот за минерални суровини, на 02 јуни, 2010 година, свика состанок во врска со барањето од Владата на РМ за изработување на урбанистичко планска документација околу изворите на геотермални води во Република Македонија и во соработка со останатите институции изготвување на  анализа за туризам во вид на мислење во однос на капацитетот на минерални води и можноста за експлоатација на топли води, исполнетост на сегашните капацитети и нивно можно идно проширување. На состанокот беше повикан и претставник од ЗЕЛС. Владата побарала анализа за следните капацитети: Кумановска бања – Куманово,   Катлановска Бања – Скопје, Бања Косоврасти – Дебар,  Дебарска бања – Дебар, Бања Банско – Струмица,  Бања Кежовица – Штип,  Негорски бањи – Гевгелија,  Долни Полог – Кочани, Истибања – Виница, Кратовско г. Поле – Кратово, Стрновец – Куманово, Волково – Скопје, Топли дол и Мрежичко – Ржаново, Горничет- Гевгелија, Смоквица- Гевгелија, Раклеш – Радовош, Добрево – Злетово.
На состанокот било заклучено дека наведените податоци не се доволни за изготвување на бараната анализа и дека министерството за економија ја презема задачата да го изготви дописот до Владата на Република Македонија во кој допис ќе посочи дека Министерството за економија не располага со капацитет на стручен кадар кој би можел да изготви анализа на капацитетот на минералните води и можноста за експлоатација на топли води, исполнетоста на сегашните капацитети и нивно можно проширување и бидејќи ниту една од останатите наведени институции не е институција која располага со ваков кадар посочено ќе биде дека од страна на Министерството за транспорт и врски како  носител на активноста треба да се ангажираат стручни лица (надворешни или внатрешни) кои се занимааваат со проценка на капацитетите на водата и можноста за нивна експлоатација. Документот изготвен од Министерството за економија ќе биде доставен до сите институции.

